
 کوردیکتێب و وتاری بەشێک لە ئاڵۆزییەکانی خوێندنەوەیەکی کورت بۆ 
 

 جەعفەر قارەمانی

هەیە، بە  و شارستانییەتی ئێمە ، مێژووکولتوور ی پەیوەندییەکی لە مێژینەی لەگەڵزمانی کورد
جۆرێک کە ئەمڕۆ بە یەکێک لە کۆڵەکە بەهێزەکانی ناسنامەی نەتەوەیی دەناسرێت، بۆیە بەهێز 
کردنی ئەو زمانە و پاراستنی لە ئاڵۆزی، ڕێزگرتنە لەو میراتە کولتوورییە بەنرخە. جگە لەوەش 

رچاوی ەزمانی کوردی، زمانی فەرمی، پەروەردە و پەیوەندییەکانی هزری و زانستیی بەشێکی ب
کوردستانە، لە لایەکی تر، بەشێکی دیاری بیرکردنەوەکانمان لە چوارچێوەی ئەو زمانەدا بیجم 

راو بە دێشکەوتنی زانستیی ئەو زمانە، گرێدەگرێت، کەوایە چۆنیەتی پەیوەندی هزری و پ
 تییەکان. هەموو توێژینەوە زانسەکردنی یاساکانی دروست نووسینڕەو چۆنیەتی بەکار هێنان و پەی

بکرێت.  تێدا ڕەچاو انبوارەکاندا، دەبێت مەرجەکانی زمانی زانستی و دروست نووسینی تەواویلە 
لەو حوکمە بەدەر نین و دەبێت لەگەڵ پێوەرەکانی زمانی  ،لێکۆڵینەوەکان لە بواری زمانی کوردی

 چاپسەی لە پرۆ  نووسیندروست ڕێساکانی زانستی بگونجێن. لەو وتارەدا چەند ئاڵۆزییەکەی 
  .و بڵاوکردنەوەی کتێب و وتاری کوردیدا تاوتوێ دەکەین

انی م لە ژیەسەرهەڵدانی ئامرازەکانی پەیوەندی و میدیایی وای کردووە ژیانی مرۆڤی سەرد
مرۆڤەکان پێشوو بە تەواوی جیاواز بێت. لە بیست ساڵی ڕابردوودا بەهۆی پەرەسەندنی ئامرازی 

ت، شێوازی بوونەوەی پەیوەندی ئینتەرنێ بەهۆی بڵاوپەیوەندیی تاکەکەسی و گشتی، بەتایبەتی 
نووسین و نووسینی دروست پشتگوێ خراوە و بەشێک لە نووسەران بەهۆی کەمی خوێندەواری، 

کراوەکانیاندا زۆر بووە. ڕەچاوکردنی ڕێساکانی  یان پەروەردەی لاواز، ئاڵۆزی نووسین لە بڵاو
ی بابەتێکی گرنگە. یەکێک لە فاکتەرەکاندروست نووسین بۆ گەشەی زانستی هەموو زمانێک 

گەکانیەتی، دەنە لەگەڵ بەر بوونی هەر زمانێک، توانایی پەیوەندی کردنی ئاسانی ئەو زمان زیندوو
بەڵام سەرەتایەکی گرنگ بۆ پەیوەندی ئاسان، ڕەچاو کردنی ڕێساکانی دروست نووسینە، بۆ 

  .ئەوەی دەق بە ئاسانی بخوێنرێتەوە

ەکان دەرکەوتووە لە زمانی کوردیدا، بەشێکی دیار لە کتێب، گۆڤار، ڕۆژنامە، بەپێی توێژینەو 
نووسینی میدیاکان، وتارەکانی زانستی و هتد، هەموو جۆرە هەڵە و شێواوییەکەی نووسینیان 
تێدا هەیە، ئەو بابەتە نەک ئاستی زانستی نووسراوەکانی دابەزاندووە، بەڵکوو زەرەرێکی دیاریشی 

ی کوردی گەیاندووە. پەیڕەو نەکردنی بنەماکانی دروست نووسین زۆرجار بە جەستەی زمان
گومان ئاستی نزمی خوێندنەوە و نەبوونی زانیاری لەسەر خوێنەریش سەرلێشێواو دەکات. بێ

ڕێساکانی دروست نووسین و شێوازی توێژینەوەی زانستی، دیارترین هۆکاری سەرهەڵدانی ئەو 
وەرگرتن لە سەرچاوەی لاواز و . لەباری ناوەرۆکیش کەڵکشێواوییە لە نووسینی کوردی دایە

ناتەواو، لە زۆر توێژینەوەدا هۆی لێکدانەوەی هەڵە بووە. نووسینی بابەتێکی زانستی بەبێ 
لێکۆڵینەوەی ورد بە دڵنیاییەوە ناتەواوە و هیچ دەستکەوتێکی زانستی نابێت. لاوازبوونی بنەمای 

 .هۆی دەرکەوتنی ئەنجامی هەڵە لە نووسین دایە ،کانەۆرییونە هێنانەوە بۆ تیئیستدلال و نمو 
 ەلو ڕەچاوکردنی بنەماکانی توێژینەوەی زانستی  نووسین یاساکانی دروست کردنی پەیڕەو

رنگ نییە گ ،بوونەوەی بایەخی زانستی هۆکاری گرنگن بۆ بەرز ،دازانستییەکان وتارە کتێب و
هەستی ە خوێنەر هەر ک ؛ بۆ نموونە،هەر زمانێکی ترئینگلیزی، یان کوردی بێت، یان نووسراوەکە 

ۆکی ر ناوە بوونی پوختە، گومان لە لە دەقدا کردهەڵەی ڕێنووسی، یان ڕێزمانی  بە بوونی
تەنانەت کاتێک بابەتەکە زانستیش نەبێت و تەنیا  ئاڵۆزییەجۆرە  ودەکات. ئە توێژینەوەکە

. ت بداتدەسلە بە نووسراوەکە  زانستی خوێنەر متمانەی یەیەکی ئاسایی بێت، هۆی ئەوەنامە
بڵاو چاپ و یی توێژینەوەله لایەن ناوەندێکی کاتێک  یزانستییەکاندا، بەتایبەت توێژینەوەله 

 دروست ڕێساکانیکردنی  دەکرێنەوە، چاوەڕوانییەکه زیاتر دەبێت و شێوازی نووسین و پەیڕەو
 دوو هێنده گرنگ دەبێت.  نووسین

اوکردنی ، ڕستە و ڕەچگرنگی بە نووسینی دروستی وشە ،کۆمەڵێک یاسایە ،نووسین دروست
 یدەدات، بۆ ئەوەی پەیامهتد، و  شێوازی ئەنجامی توێژینەوە و یڕێزمان ،یساکانی ڕێنووسیا

وونەوەی پێداچ ۆکر ناوە لە باریهەموو نووسینێک پێویستە . اتبگ بە خوێنەردروستی  دەق بە
  .دەڵێندەکرێت، نووسیاری پێی بۆ دەق کردنەوانە ڕاست وکۆی ئە ؛بکرێت بۆ

 نووسیاری لە سێ ئاستدا ئەنجام دەدرێت: 
 زمانی، یان پێکهاتەیی؛  ینووسیاری -١
 انە، یان ڕواڵەتی؛ڕ پسپۆ ینووسیاری -٢
 زانستی، یان ناوەرۆکی. ینووسیاری -٣
 و وشە ڕێنووسی کردنییەکدەست کانی نووسیار بریتین لە: سەرەکییە ئەرکەک لە بەشێ

ساکانی پەیڕەو کردنی ڕێپیتچنی، و  ی ڕێنووسیەکردنەوەی هەڵ ، ڕاستخاڵبەندی نیشانەکانی
ی نێوان وشەکان، پاراستنی مەودا، ڕانەوەەکردنی گوپێک ڕێک نووسی، پاژبەندی، ژمارە

ردنی دیاری ک دەق، یباری زانستیهەڵسەنگاندنی کردنی شێوازی نووسینی سەرچاوە،  دیاری
، نووسیار دەتوانێت ەکانی باس کراوقۆناخجگە لە  .و هتد سەردێڕەکان و بەشژێر و  بەش

وپێک ڕێک ڕووبەرگ،ی نهەڵبژاردبەتایبەتی هێنانی کتێب،  سەرپەرشتی پرۆسەی بەرهەم
  .اتمافەکانی نووسەر بکدیاری کردنی و کردنی پێڕست 

 وسین ودروست نو  ئاڵۆزییەکانیجۆرە هەموو  ئاماژە کردن بەڕەنگە  توێژینەوەیەدالەو 
ەکانی نووسینی ئاڵۆزییبەشێک لە تەنیا  وتارە وبۆیە لەپڕووکێن بێت،  نووسیاری بۆ خوێنەر تاقەت

توێژینەوەیی و بە هێنانی نموونە  –داهاتوودا لە قەوارەی وتاری زانستی لە  .دەخەینە ڕوو کوردی
بۆ ئەوەی  ،شرۆڤە دەکەیننووسینی کوردی زیاتر  ی، خەسارناسینتارە چاپ کراوەکاو ب و لە کتێ

کورد شارەزای ڕێساکانی دروست نووسین و شێوازی ئەنجامی توێژینەوەی  یتوێژەر و نووسەر 
تا او باسەکە ن ، پێویستە بەو پرسیارانەوە بچینەمژاری سەرەکیژانە سەر ر بەر لە پە .بێتزانستی 

 وتارەکە.بابەتی سەر  ژێینەر تۆخترەوە بپە بە سەرنجێکی
چەندە  انووسینی کوردیدنووسیاری لە چاوکردنی ڕێساکانی دروست نووسین و ڕەلە ئێستادا 

 انە بەڕێوەو پسپۆڕ  ۆ بەرهەمەکان بە شێوازێکی زانستی؟ ئاخۆ پێداچوونەوە بتدەدرێگرنگی پێ
 ە وەڵامیل نییەکی سادە دەکرێت و بەس؟چەهەڵقەناعەت بە ۆسەیەدا تەنیا ر پ ودەچێت؟ یان لە

نووسیاری ی شێواز  دایەکانکوردی لە ناسنامەی هیچکام لە کتێبە بڵێین تدەبێپرسیارانە  وئە
 یئەرک؛ بەڵام ئەوە باو نییەکوردیدا  زمانیلە کردنەوەیەک وەها ڕوون ناکرێت وێئاماژەی پ
ە لو ناوی نووسیار ئاماژە بە شێوازی نووسیاری ئەو بەشە وەئەستۆ بگرێت و  یەپەخشانگا

ە زمانی لی کتێب ۆسەی چاپر پ یلە خاڵە لاوازەکان بابەتە و. ئەبکاتناسنامەی کتێبەکەیدا 
ی نامەلە ناسنەناسراوە.  یشکە بۆ نووسەر و تەنانەت خوێنەر نیشان دەکەین دەست داکوردی

ە لە ناو . ڕەنگو ئەویش زۆر بە دەگمەن دەکرێتهەڵەچن ئاماژە بە ناوی  هەر کوردییەکاندا کتێبە
 .و بەس ناسراوە یهەڵەچن بەچەمکی گشتی پێداچوونەوە، تەنیا هەر  ادی کوردئێمە
 نووسیاریبەپێی جۆری بابەت و ناوەرۆک  ی کوردیئاخۆ بەرهەمەکان، پرسیارێکی تر 

ەنجام ئنووسیاری بەپێی بابەتی کتێب  زمانی کوردیدالە  بڵێین تدەبێلە وەڵامدا  ؟دەکرێن
ۆ نووسیاری ب تدەبێ ناوەرۆک بەپێی، هەر بەرهەمێک ەسەرەکیی یئەوە مەرج؛ بەڵام نادرێت
 ،ای فەلسەفەیەشارەز کە فەلسەفی پێویستە نووسیارێک  توێژینەوەیەکی؛ بۆ نموونە، بۆ بکرێت

او چۆسەی چاپی کتێبی کوردیدا بە هیچ جۆرێک ڕەلە پر  قۆناخەشئەو  .بەڕێوە بباتئەو ئەرکە 
بڵاوکردنەوەی کتێب لە زمانی  پرۆسەی چاپ و لە وەک خەسار تنەکراوە و ئەو بابەتەش دەکرێ

توانای خۆی  و لە بوارێکی دیاری زانستیدا پسپۆڕە ێکنووسیار هەر دیارە . بکەین پێناسەکوردیدا 
ەزایی لە شار  دەبێ ،مێنێت؛ هەرچەند نووسیاری لێهاتووناسەل ی زانستیدالە بوارەکانی دیکە

 .بێتدا هەن بواری زانستیچەندی
، وردینی زمانی کبەشێک لە کتێبە چاپ کراوەکانووسیاری، ی قۆناخنەکردنی  بەهۆی ڕەچاو

 ا چەندچەند هەزار بەرگ، تەنی ئەنجامدا لە وەک پێویست بەردەنگی خۆیان نادۆزنەوە و لە
ۆدانی بەشێکی زۆر لە سامانی ڕ وەک بەفی تبەسەرهاتە دەبێ ودانەیەکیان دەفرۆشرێن، ئە

گومان ێبارودۆخەیە؟ ب وئە یسەیر بکرێت؛ بەڵام کێ تاوانباری سەرەکی کەسی، یان نەتەوەیی
شارەزایی لەسەر دانی مۆڵەتی دامەزراندنی دەزگای چاپ و بڵاوکردنەوە بۆ زۆر کەس کە 

. زۆرێک لە اوەدان هەستیارەنەرێنی لەسەر ئەو بەشە  کارتێکەرینییە،  ی کتێبچاپ ەکانیقۆناخ
 کتێب چاپ و بڵاو دەکەنەوە.  ،شێوەی نەریتیپەخشانگاکان هێشتا هەر بە 

ێت، بت نەوردبینی پێویس داکتێبوتاری زانستی و و بڵاوکردنەوەی نووسین تێک لە دیارە کا
 و لە ئەنجامدا زمانیش گەشەی سەرکەوتنێکی باش بۆ نووسەر و پەخشانگا چاوەڕوان ناکرێت

 دادەبەزێنن ،ی زۆرفرۆش مەبەستیبە کانیان نرخی کتێبە. زۆرجار پەخشانگاکان زانستی نابێت
بۆ  ەاچوونەو لە هەموو گرنگتر پێد، یان ناهێنن بەکاربۆ چاپ یان کاغەزی باش لە ئەنجامدا،  و

ی هۆکاری سەرکەوتنی پەخشانگا و بەتایبەت دیارتریندایە ئەوە لە حاڵێک . ناکەن کتێبەکان
ەو قۆناخە ئ الە کوردستاند خابنم .یە، پێداچوونەوەی زانستیکتێبکردنەوەی  لە بڵاو نووسەر
، دادەبەزێنن توێژینەوەیەک یزانستیئاستی تەنیا  نەکردنە نە بەم پەیڕەوڕەچاو ناکرێت و  گرنگە

  .تووشی خەسار دەکەنی نووسەرەکەش یبەڵکوو پێگەی زانستی

 یتیسمتمانەی زانکتێب نادەن،  یبە بابەتی نووسیاری بایەخئەو پەخشانگا و نووسەرانەی 
کاریگەری نەرێنی لەسەر ڕێژەی لە داهاتوودا  ڕەچاو نەکردنانەەو ئو لە دەست دەدەن  یشخوێنەر

ووری جگە لە بەفیڕۆدانی ئاب ئاڵۆزییانەلە کوردستاندا دەبێت. ئەو جۆرە  ی کتێبخوێندنەوە
و  ئەمڕۆ کەم پەخشانگا هەیە گرنگی دەکات. زیانتووشی  شنەتەوەیی، ئابووریی پەخشانگاکا

ە پرۆسەی لە گرنگە خ؛ بەڵام بەهۆی بەرژەوەندی ماددی ئەو قۆنانەزانێتنووسیاری  یپێویستی
زانستی  یتا ئەو کاتەی تێڕوانینی پەخشانگاکان سەبارەت بە پێداچوونەوەی چاپدا پەیڕەو ناکەن.

ارەکانی هۆک ،بەکورتی گومان بارودۆخی کتێب هەر بەم چەشنە ئاڵۆز دەبێت.بەو جۆرە بێت، بێ
 لە زمانی کوردیدا، بریتین لە:کتێب  یپێداچوونەوە و نووسیاری ن بەگرنگی نەدا

 ی سەرەتایی دایە؛خلە قۆنانووسیاری  لە زمانی کوردیدا -1
 پێداچوونەوە و نووسیاری؛ شێوازەکانی ئاشنا نەبوونی نووسەران بە  -2
 ۆسەی نووسیاری؛ر گرنگی نەدانی پەخشانگاکان بە پ -٣
 نەبوونی نووسیاری پسپۆڕ؛ -4
ومی، کح لایەن ڕێکخراوێکی لە و نووسیاری تی پێداچوونەوەێسەرپەرشتی نەکردنی کوال -٥

 سەربەخۆ؛ نیا
 .کتێب سەبارەت بە چاپی خوێنەرنووسەر و چاوەڕوانییەکانی  کەمی -6

بەهۆی  ،هەیە داو ناوەرۆکی کتێب بڵاوکردنەوەۆسەی ر لە پ یسەرەڕای ئەو هەموو ئاڵۆزییانە
ش لە یچاپ کردنی کتێب پێشکەوتنی پیشەی چاپ، ویست و ئارەزووی بوونی حەشیمەت و زۆر

ابەتەش ب وئەلە لایەن نووسەرانی کەم ئەزموون  توێژینەوەی لاوازچاپی بەهۆی و  هەڵکشان دایە
بۆ  تیزانسناوەندێکی  نیشان دەکەین. نەبوونی بڵاوکردنەوە دەست ۆسەیر لە پ وەک خەسار

هیچ  و ئەو کێشانەی زۆرتر کردووەکتێب له کوردستاندا چاپی ۆسەی پر  چۆنیەتی دێریەچاو 
  .ناکرێت انەبەڕێوەبردنی ئەو پرسە گرنگ قۆناخەکانی بۆ دواداچوونێکەب

 ئەوەیە هەندێک جار دەبینین لە سەرەتای ،کە دەکرێت وەک خەسار بناسرێتبابەتێکی تر 
، ێوازی نووسینش کەسیبەپێی ڕوانگەی کتێبە گۆڤارە، یان ئەو  وئە هاتووەکتێبێکدا گۆڤار، یان 

 دوو پرس دێتە ئاراوە:  ەت بەم بابەتەسەبار  .راوەردێهەڵبژبۆ ی تایبەتواتە ڕێنووسی 
 بابەتێکی کەسی، یان گشتییە؟  ،پرسی یەکەم: ئاخۆ هەڵبژاردنی ڕێنووس

ک ێئاخۆ هەر نووسەر  ؟ڕوانگەی نووسەر تا چەند ڕەوایە و بایەخی زانستی هەیە پرسی دووەم:
سەبارەت بە شێوازی هەڵبژاردنی ڕێنووسی تایبەتی هەبێت؟  ەکی جیاوازیدەتوانێت ڕوانگەی

ەوی ئکەس مافی ر هەوەرگیراوە و زمان و ڕێنووس کۆمەڵێک نیشانەن لە نێو کۆمەڵێک مرۆڤدا 
ونکە تاوتوێی بابەتە، چ و. زیاتر ناچمە ناو ئەدابنێتبەپێی سەلیقە جۆرێک ڕێنووس بۆ خۆی  ،نییە

 .دایە نووسراوەیەبازنەی ئەو ئەو بابەتە لە دەرەوەی 
ەوارەی توێژینەوانەی لە قەو ئ ی، بەتایبەتلە توێژینەوەی کوردی خەسارک وەتر کە  خاڵێکی

. یەدا ژینەوەتوێ لە «گەڕانەوە» یاساکانی ، پەیڕەو نەکردنیخەینە ڕوودەو وتاری زانستیدا کتێبدا 
 یەین لاپەڕ تا دوای یەو لە یەکەم لاپەڕ  و بڵاو کراوەتەوەدەبینین کتێب چاپ  بەشەش بە زۆری لەو

 کئاخۆ هەموو ناوەرۆکی بەرهەمێلێرەدا ئەو پرسیارە دێتە گۆڕێ،  ئاماژە بە گەڕانەوەیەک نەکراوە.
 بووە؟ تاکە کەسهەڵقوڵاوی زەین و ئەنجامی توێژینەوەی 

و  تێخشەبەد ەو ەنیژێتو  ەب بایەخی زانستی زانستییەکانداگەڕانەوە لە کتێب و توێژینەوە 
. ەبێتبۆ توێژینەوەکانی دواتر د ەمتمان ێیج ەندەچ انکییەزانست ەوتار  یکۆ ر ەناو  ،داتەد شانین

 ەەرچاو س ەیکات وەتا ئ ،تبکرێئاماژەی پێ یان وتاردا ،کتێب ەل ەک جۆرە ڕوون کردنەوەیەک رەه
 ئاستیروست د گەڕانەوەی .کردن عایدیئ ەل ەکێر ۆ ج تەنیا، نەهێنرێتەوە ۆب یستیوێپ ەیگەڵبو 
 هەرچی. ەخاتدەرد بابەتەکە ەسەر تەوەریل توێژەر زانیارییو بابەتی توێژینەوە  ەل شتنەیگێت

بۆ  و زیاتر دەبێت ئەو بەرهەمە بایەخی زانستی ،بن نوێتر دایەکەو ەنیژێتو  ەل ەکانرچاو ەس
 داەە توێژینەو ل ەرچاو ەس نووسینی ،تر یکیەلا ە. لدەبێت جێی متمانە زیاترتوێژینەوەکانی دواتر 

، بێکت ەل کێشەب ینانێه .بووە پێشوو توێژینەوەکانیئاگاداری  چەندە لێکۆڵەر دەردەخەن ەو ەئ
 .رێتبناس ی زانستیدز  ەب دەکرێت ،سەرچاوەکەی لە هێنانناو  ێبەب یان وتارێکی زانستی

نەر ئەو دەرفەتە بە خوێڕاستەوخۆ، یان ناڕاستەوخۆ  داوەرگرتن لە گەڕانەوە لە توێژینەوەکەڵک
 وئاماژە کردن بە ناوی سەرچاوە  کەڵکی وەرگرتووە. ەرچاو ەس ەندچلە  توێژەر تبزانێ ،دەدات
ییەکی ستیوێپ ،ەکردوو  یکراوی دیارەتێکباب رەسەل انەیو ەنۆڵیکێل کە پێشتر یتوێژەران

 حاشاهەڵنەگرە و ڕەچاوکردنی ئەرکێکی زانستییە.
 کوردیدا دەقی. لە زۆر ڕەو نەکردنی زمانی پێوەرەپەی، کوردیدائاڵۆزییەکی تر لە نووسینی 

ئەو  .لە زمانی پێوەر لادەداتنووسراوەکانی  ،لە نووسین ەزموونیئ کەمدەبینین نووسەر بەهۆی 
. بکەینپێ ئاماژەی کوردیتوێژینەوەی  زانستییخەسارێک لە زمانی بابەتەش دەکرێت وەک 

ێنانی زمانی ه کار. بەبنووسرێتپێویستە لەسەر بنەمای زمانی پێوەر  ی زانستیدەقێکهەر جۆرە 
بەوەی  پەیوەستە و هتد، ئابووری و لتووری، کو ڕامیاریکۆمەڵایەتی،  تەکانی:پێوەر بۆ مەبەس

 ینائاگاداری دروستی و نادروستییەکی بووە و لەسەر زمانی پێوەر زانیار  چەندەبەکارهێنەری 
شارەزاییە بە کارامەییەکی کۆمەڵایەتی و گشتگیر دادەنرێت و  ونووسین بە زمانی پێوەر بووە. ئە

 بەڵکوو نووسەر بە مانا تایبەتەکەی کە بەکارهێنەری ،ناکرێت بە ئەرکی نووسیار هەژمار بکرێت
 بزانێت و ڕەچاوی بکات.  تیانە دەبێکارامەی وئە ،زمانە

ست ڕەچاو نەکردن و یەکدە ،دیاری دەکەین دانووسینی کوردیلە خالێکی تر کە وەک ئاڵۆزی 
یا بۆ کردنی نیشانەکانی خاڵبەندی، تەن پەیڕەو نووسەرزۆر انەکانی خاڵبەندییە. نیش نەبوونی

 ەرچاویبڕێسایانە کاریگەرییەکی  پەیڕو کردنی ئەوڕازاندنەوەی نووسراوەکانیان دەزانن؛ بەڵام 
بکرێت ئەگەر لە هەیە. لەوانەیە پرسیار  نووسراوە یئاستی زانستی دەرخستنیلەسەر 

  دەدات؟ چی ڕوو ،پەیڕەو نەکرێت نیشانانە ونووسراوەیەکدا ئە
بە تەواوی  کخاڵبەندی دەتوانێت مانای ڕستەیە نیشانەکانیی نادروست دانانیهەندێک جار 

روستی بە بە د ی دەقواتابهێنین،  ی خاڵبەندی بەکارکانبگۆڕێت. ئەگەر بە دروستی نیشانە
ی کانەنیشانکردنی  پەیڕەوبدات.  ڕەنگە پێچەوانەی پەیامی ڕستەکە ڕوو دەنا، دەگاتخوێنەر 

هەستی نووسەر بۆ خوێنەر هەیە، چونکە بە  گواستنەوەی سەرلە خاڵبەندی لە دەقدا کاریگەری
زمانی وەی شێتوانێت بە اهەیە کە ن ناتەواوییەیپێچەوانەی زمانی ئاخاوتن، زمانی نووسین ئەو 

ەندی نیشانەکانی خاڵب تدەبێ کەوایە ،ەنێتبە بەردەنگ بگەی ی خوێنەرجەستە هەست و سۆز 
  ڕییە بکاتەوە.ووکو کەم وئەقەرەبووی ، بۆ ئەوەی بهێنین بۆ زمانی نووسراوەیی بەکار

ئاڵۆزی و  کوە ی زانستییە ونی ئاستی زانستی کتێب، یان وتار کی تر کە هۆی دابەزیخاڵێ
 ەو نەکردنی ڕێنووسی یەکدەستە.، پەیڕ ەیندەک یدەست نیشاننووسینی کوردی  شێواوی

ێوە شبە یەک  ،هاتوونئەو وشانەی لە دەقدا ئەوەیە کە  نووسلە یەکدەست بوونی ڕێمەبەست 
ە تەواوی ل بە یەک شێوە تدەبێ چەند جار نووسرابێت،« رینگگ»ئەگەر  ؛ بۆ نموونە،بنووسرێن

. باسی ێتنووسراب« گرنگ»اتردا بە شێوەی بنووسرێت، نەک ئەوەی لە ڕستەکانی دو نووسراوەکە 
وشە لە  ئەوەیەنییە، بەڵکوو مەبەست  ئەو وشانەدروستی و نادروستی ڕێنووسی ئێمە لەسەر 

 بنووسرێت.  شێوەا دەبێت بە یەک دەقد

 دازانستی بەرهەمەکانی یکوردیدا، بەتایبەتی وەرگێڕان توێژینەوەیو  وتاربابەتێکی تر کە لە 
 .انیبۆ زاراوەکانی بی کوردییە یدانانی زاراوەوەک خەسار دەست نیشانی دەکەین،  و دەرکەوتووە

تیۆریکەکان نین، بەپێی زاراوە ئەو وەرگێڕە کوردانەی شارەزای باسە کوردیدا  یلە زمان
 جار وەرگێڕ بەهۆیێکبڕ فارسییەکان زاراوەیەکی کوردی لەبری ئەو چەمکانە دادەڕێژن.

ست وشە و زاراوەی نادرو ، کە خۆیان لە ناتەواوی بەدوور نیین بەستن بە هەندێک فەرهەنگپشت
 .زمانی نووسراوەیی کوردی زیاتری ئاڵۆزیهۆی دەبنە و ناڕوون بەکاردەهێنن و نەخوازراو 

نگی هاوسە پاراستنیبۆ  ،هاوتادۆزی لە ئاستی وشە و زاراوە لە فەرهەنگەکانی چەند زمانەدا
ە جگە لە بوونی کزانستییە  بابەتێکی، دانێوان چەند زمانی جیاواز لە لە گواستنەوەی باری واتایی 

واتایی لە  و مەندییەکانی ڕێزمانیتەواو تایبەت تاوتوێی، پێویستی بە لەسەر زاراوەسازیزانیاریی 
 یەرابەریب زمانی و یکانەخپاراستنی بنا وزماندا هەیە. هاوتادۆزی دەبێت بەپێی ڕێسای زمانی 

اتایی زاراوە و  تەنیا لەسەر ڕوونی ەن هاوتای سەلیقەییوەرگێڕانی  . دانان وواتایی ئەنجام بدرێت
ۆ نموونە، ؛ بدەبێت زاراوەشو تێکدانی واتای  هەڵەتێگەیشتنبەڵکوو هۆی  ،شتێک زیاد ناکات

داناوە. ان ی« گەریشێواز »زاراوەی  «شێوازناسی»لە زۆربەی وتار و کتێبە کوردییەکاندا بۆ زاراوەی 
 زمانی فارسی داتاشراوە. «شناسیسبک»شێوازگەری لە بری زاراوەی 

بە ی و بە شێوازی زانستوتارە بە پوختی و دەرفەتە بڕەخسێت ئەو ئەو  لە داهاتووبەو هیوایەی 
 کەینەوە.بڵاو ب، ەکاندەست نیشان کراو  ئاڵۆزییەنموونە بۆ هەرکام لە  هێنانی

